
Նախարարություն

Հավելված N 3
Կառավարության N----Լ որոշման

ՈՒՂԵՑՈՒՅՑ
Հայաստանի Հանրապետության և Ադրբեջանի Հանրապետության միջև պետական սահմանի սահմանազատման ընթացքում սահմանազատման փորձագիտական խմբերի աշխատանքի կարգի մասին
Սույն Ուղեցույցը մշակվել է Հայաստանի Հանրապետության և Ադրբեջանի Հանրապետության միջև պետական սահմանի սահմանազատման և սահմանային անվտանգության հարցերով հանձնաժողովի ու Ադրբեջանի Հանրապետության և Հայաստանի Հանրապետության միջև պետական սահմանի սահմանազատման պետական հանձնաժողովի (այսուհետ` Հանձնաժողովներ) կողմից՝ 2024 թվականի օգոստոսի 30-ի «Հայաստանի Հանրապետության և Ադրբեջանի Հանրապետության միջև պետական սահմանի սահմանազատման և սահմանային անվտանգության հարցերով հանձնաժողովի ու Ադրբեջանի Հանրապետության և Հայաստանի Հանրապետության միջև պետական սահմանի սահմանազատման պետական հանձնաժողովի համատեղ գործունեության մասին կանոնակարգի» (այսուհետ` Կանոնակարգ) կատարման կարգով։
Հոդված 1
Սահմանազատման փորձագիտական խմբերը (այսուհետ՝ փորձագիտական խմբեր) ձևավորվում են Կանոնակարգին համապատասխան և իրենց գործունեությունն իրականացնում են Հանձնաժողովների ղեկավարության և վերահսկողության ներքո:
Հոդված 2
Փորձագիտական խմբերի կողմից կատարվող աշխատանքները սահմանվում են Հանձնաժողովների կողմից:
Հոդված 3
1.	Փորձագիտական խմբերի կողմից իրականացվող աշխատանքների ցանկը՝
-	Բոլոր վերաբերելի քարտեզագրական փաստաթղթերի, ինչպես նաև բոլոր նորմատիվ իրավական և այլ՝ իրավաբանորեն հիմնավորված փաստաթղթերի հետ աշխատանք․
-	Երկրի հեռահար զոնդավորման (սահմանագծի՝ համապատասխան լայնության շերտի տիեզերական նկարահանման իրականացում) և (կամ) ԱԹՍ-ից աերոլուսանկարահանման նյութերի ստացման և մշակման համար տեխնիկական մասնագրի համատեղ պատրաստում և տեխնիկական նախագծի կազմում. 
-	Սահմանազատման աշխատանքների կատարման ժամանակահատվածի համար ընդհանուր (պետական գաղտնիք կազմող տեղեկություններ չպարունակող) գեոդեզիական հիմքի ստեղծում․
-	Տեղագրական և գեոդեզիական աշխատանքների իրականացում՝ իրադրությանը համապատասխան տեղագրական հիմք ստեղծելու նպատակով․
-	Սահմանագծի ամբողջ երկայնքով տեղազննման աշխատանքների կատարում․
-	Սահմանագծի համաձայնեցում․
-	Սահմանազատման քարտեզի նախագծի պատրաստում՝ զետեղված համաձայնեցված սահմանագծով.
-	Պետական սահմանագծի նկարագրության նախագծի կազմում․
-	Ըստ կատարված աշխատանքների փուլերի՝ հաշվետու փաստաթղթերի կազմում և ներկայացում Հանձնաժողովներին.
-	Հսկիչ գեոդեզիական և անհրաժեշտ այլ չափումների իրականացում, ինչպես նաև կատարված աշխատանքների արդյունքների համեմատում․
-	Հանձնաժողովների հանձնարարությամբ՝ այլ աշխատանքների կատարում:
[bookmark: bookmark8][bookmark: bookmark9]Հոդված 4
Փորձագիտական խմբերի աշխատանքային հանդիպումներն անցկացվում են Հանձնաժողովների պայմանավորվածությամբ: Սահմանազատման միջոցառումների համալիրն իրականացվում է փորձագիտական խմբերի կողմից՝ անմիջապես տեղանքում։ 
Կատարված աշխատանքների արդյունքներով փորձագիտական խմբերը պատրաստում են փաստաթղթեր՝ Հանձնաժողովներ ներկայացնելու համար:

Նիստերին Հանձնաժողովները սահմանված կարգով ուսումնասիրում և կայացնում են որոշումներ բոլոր առաջարկությունների և փորձագիտական խմբերի կողմից կատարված աշխատանքների վերջնարդյունքների վերաբերյալ։
Այն հարցերը, որոնց վերաբերյալ փորձագիտական խմբերը պայմանավորվածություն ձեռք չեն բերել, ներկայացվում են Հանձնաժողովների քննարկմանը:

Սահմանի սահմանազատման հետ կապված դաշտային և կամերալ աշխատանքների ամբողջ համալիրն ավարտելուց հետո փորձագիտական խմբերը Հանձնաժողովների ուսումնասիրմանն ու հաստատմանն են ներկայացնում հետևյալ փաստաթղթերի նախագծերը` 
1.	Համաձայնեցված պետական սահմանագծի անցման նկարագրության նախագծերը․
2.	Սահմանազատման քարտեզի և Ալբոմի նախագծերը․
3.	Համաձայնեցված պետական սահմանագծի կոորդինատների տեղեկագիրը.
4.	Կատարված աշխատանքների մասին տեխնիկական հաշվետվությունը, հանդիպումների արձանագրությունները և փորձագիտական խմբերի այլ համապատասխան փաստաթղթեր։

7.1.	Հանձնաժողովներն անհրաժեշտության դեպքում կարող են համաձայնեցնել սույն Ուղեցույցի լրացումներն ու փոփոխությունները, որոնք հաստատվում են սույն հոդվածի 7.2 կետին համապատասխան:
7.2.	Սույն Ուղեցույցը կիրառվում է Հայաստանի Հանրապետության և Ադրբեջանի Հանրապետության կառավարությունների կողմից հաստատվելուց հետո:
7.3.	Սույն Ուղեցույցի դրույթների մեկնաբանման առնչությամբ տարաձայնություններ առաջանալու դեպքում օգտագործվելու է Հանձնաժողովների կողմից համաձայնեցված՝ ռուսերեն տեքստը։

